
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 1917-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


1.Ընթացիկ իրավիճակը և առկա խնդիրները.


Հայաստանի Հանրապետության կառավարության կողմից 2002 թվականի նոյեմբերի 28-ին ընդունվել է «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության արդարադատության նախարարության կանոնադրությունը և աշխատակազմի կառուցվածքը հաստատելու մասին» թիվ 1917-Ն որոշումը, որի 12-րդ կետով սահմանված է Հայաստանի Հանրապետության արդարադատության նախարարի իրավասությունները: Հիշյալ կետի ե) ենթակետով հստակ սահմանվում է, որ Հայաստանի Հանրապետության արդարադատության նախարարն ունի խրախուսելու իրավունք: Այս դրույթն ամրագրված է թե «Քաղաքացիական ծառայության մասին» Հայաստանի Հանրապետության օրենքում,  թե «Քրեակատարողական ծառայության մասին» Հայաստանի Հանրապետության օրենքում, «Դատական ակտերի հարկադիր կատարումն ապահովող ծառայության մասին» Հայաստանի Հանրապետության օրենքում և մի շարք այլ ակտերում: Ավելին, հիշյալ իրավական ակտերի համաձայն` Հայաստանի Հանրապետության արդարադատության նախարարը իրավունք ունի որպես խրախուսանքի միջոց պարգևատրել հուշանվերով: Որոշման նախագծի մշակումը պայմանավորված է այն հանգամանքով, որ Հայաստանի Հանրապետության արդարադատության նախարարը Հայաստանի Հանրապետության արդարադատության նախարարության կանոնադրության համաձայն իրավասություն չունի նախարարության` հայեցողական և քաղաքացիական պաշտոններ զբաղեցնող, ինչպես նաև ֆիզիկական և իրավաբանական անձանց խրախուսելու նպատակով հուշամեդալների և կրծքանշանների ձևերը և դրանց շնորհման կարգը հաստատելու: Հարկ է նշել, որ նման իրավասություններ արդեն իսկ վերապահված են մի շարք գերատեսչությունների ղեկավարներին, մասնավորապես` Հայաստանի Հանրապետության կրթության և գիտության նախարարին, Հայաստանի Հանրապետության սպորտի և երիտասարդության հարցերի նախարարին, Հայաստանի Հանրապետության մշակույթի նախարարին, Հայաստանի Հանրապետության արտակարգ իրավիճակների նախարարին և այլն: Այդ առումով անհրաժեշտություն է առաջացել մշակել հիշյալ որոշման նախագիծը, որով Հայաստանի Հանրապետության արդարադատության նախարարին նման իրավասություն կվերապահվի:  


2.Առաջարկվող լուծումները.


Առաջարկվում է Հայաստանի Հանրապետության կառավարության 2002 թվականի նոյեմբերի 28-ի թիվ 1917-Ն որոշման մեջ կատարել լրացում, որով Հայաստանի Հանրապետության արդարադատության նախարարին իրավասություն կվերապահվի արդարադատության ոլորտում մատուցած նշանակալի ծառայությունների համար նախարարությունում հայեցողական և քաղաքացիական պաշտոններ զբաղեցնող, ինչպես նաև ֆիզիկական և իրավաբանական անձանց խրախուսելու նպատակով հուշամեդալներ և կրծքանշաններ շնորհել, ինչպես նաև սահմանել դրանց ձևերը և շնորհման կարգը:

3.Ակնկալվող արդյունքը.

Նախագծի ընդունման արդյունքում կստեղծվի իրավական հիմքեր հուշամեդալների և կրծքանշանների շնորհման կարգերի և ձևերի սահմանման, ինչպես նաև դրանցով նախարարության` հայեցողական և քաղաքացիական պաշտոններ զբաղեցնող, ինչպես նաև ֆիզիկական և իրավաբանական անձանց պարգևատրելու համար:

